
	1. ՀՀ ֆինանսների նախարարություն
	01.07.22թ. 

	
	N 01/11-1/12089-2022

	Առաջարկություններ չկան
	

	2. ՀՀ նոտարական պալատ
	19.08.22թ. 

	
	N ԵՆՊ-725/22

	1.««Նոտարիատի մասին» օրենքում փոփոխություններ և լրացումներ կատարելու մասին» օրենքի նախագծում առաջարկվել է 2-րդ հոդվածը վերաշարադրել հետևյալ բովանդակությամբ՝«արձագանքման կոդը, նոտարական ակտի կոդը, նոտարական ակտի գաղտնագիրը, որոնց միջոցով հնարավոր է ստուգել փաստաթղթի իսկությունը՝ Հայաստանի Հանրապետության նոտարական պալատի www.e-notary.am կայքում»:
2.Նախագծի 3-րդ հոդվածում «հյուպատոսական» բառը փոխարինել «ԱԵՆԻՍ» բառով :
3. Նախագծի 6-րդ հոդվածի փոփոխությունը և լրացումն առաջարկվել է հանել:
4. Նախագծում առաջարկվել է ուժը կորցրած ճանաչել  արդարադատության նախարարի 07.09.2010 թվականի «Հայաստանի Հանրապետության նոտարների կողմից վավերացվող փաստաթղթերում ճզմիչ կնիքների օգտագործման կարգը հաստատելու մասին» թիվ 178-Ն հրամանը:
	1. Ընդունվել է մասնակի
Վերախմբագրվել է արդարադատության նախարարության պետական փորձագիտական եզրակացությունից հետո: 
2. Չի ընդունվել
Վերախմբագրվել է արդարադատության նախարարության պետական փորձագիտական եզրակացությունից հետո
3. Ընդունվել է

4. Ընդունվել է



	3. ՀՀ արդարադատության նախարարություն
(Պետական փորձագիտական եզրակացություն)
	22.09.2022թ.

	
	N 41687-2022

	1. ««Նոտարիատի մասին» օրենքում փոփոխություններ և լրացումներ կատարելու մասին» օրենքի նախագծի 2-րդ հոդվածով նախատեսվում է «Նոտարիատի մասին» օրենքի 36.1-ին հոդվածի 2-րդ մասի 4-րդ կետը «կնիքը» բառից հետո լրացնել հետևյալ բովանդակությամբ. 
«արձագանքման կոդը, նոտարական ակտի կոդը, նոտարական ակտի գաղտնագիրը, որոնց միջոցով հնարավոր է ստուգել փաստաթղթի իսկությունը՝ Հայաստանի Հանրապետության նոտարական պալատի           www.e-notary.am կայքում»:
Անհրաժեշտ է բացահայտել վերոնշյալ հասկացությունների բովանդակությունը, միաժամանակ անհրաժեշտ է նաև Նախագծի 2-րդ հոդվածում նշված «արձագանքման կոդը» բառերից առաջ լրացնել «ստորակետ» կետադրական նշանը:
2. ««Նոտարիատի մասին» օրենքում փոփոխություններ և լրացումներ կատարելու մասին» օրենքի Նախագծի 3-րդ հոդվածով նախատեսվում է «Նոտարիատի մասին» օրենքի 52-րդ հոդվածի 1-ին մասի 8-րդ կետի 2-րդ նախադասության մեջ «եթե հետախուզման որոշում կայացրած անձից կամ մարմնից կամ արդարադատության նախարարությունից» բառերից հետո լրացնել «,իսկ դիվանագիտական ծառայության մարմիններում նոտարական գործողությունները կատարելու դեպքում՝ «ԱԵՆԻՍ» էլեկտրոնային համակարգի միջոցով» բառերը:
ՀՀ արդարադատության նախարարի 2018 թվականի մայիսի 17-ի N 203-Ն հրամանից հետևում է, որ AENIS-Armenian E-Notary Information System համակարգ - Էլեկտրոնային նոտար տեղեկատվական համակարգում (այսուհետ՝ AENIS համակարգ) անձանց հետախուզման մեջ գտնվելու որևէ տվյալ չի արտացոլվում: Միաժամանակ, անհրաժեշտ է «ԱԵՆԻՍ» էլեկտրոնային համակարգի անվանումը համապատասխանեցնել Հայաստանի Հանրապետության արդարադատության նախարարի 2018 թվականի  մայիսի 17-ի N 203-Ն հրամանում նշված այդ էլեկտրոնային համակարգի անվանման հետ:
3. ««Նոտարիատի մասին» օրենքում փոփոխություններ և լրացումներ կատարելու մասին» օրենքի նախագծի 5-րդ հոդվածում նախատեսվում է «Նոտարիատի մասին» օրենքի 54-րդ հոդվածի 2-րդ մասի «նրանց ղեկավարները» բառերը փոխարինել «հյուպատոսի և (կամ) փոխհյուպատոսի պարտականությունները կատարող անձինք» բառերով»:
Վերոնշյալ իրավակարգավորումը ունի հստակեցման և խմբագրման կարիք, քանի որ «Դիվանագիտական ծառայության մասին» օրենքի 18-րդ հոդածի        7-րդ մասում՝ (որտեղ սահմանված են օտարերկրյա պետությունում դիվանագիտական ծառայության մարմնում դիվանագիտական ծառայության պաշտոնները) հյուպատոսի և (կամ) փոխհյուպատոսի պարտականությունները կատարող անձը՝ որպես «օտարերկրյա պետությունում դիվանագիտական ծառայության մարմնում դիվանագիտական ծառայության պաշտոն» նախատեսված չէ:
4. Հյուպատոսական ծառայության մասին օրենքում փոփոխություններ կատարելու մասին օրենքի նախագծի 1-ին և ««Նոտարիատի մասին օրենքում» փոփոխություններ և լրացումներ կատարելու մասին» օրենքի նախագծի 4-րդ և 5-րդ հոդվածներում նախատեսվող կարգավորումներց ստացվում է, որ «Դիվանագիտական ծառայության մասին» օրենքի 5-րդ հոդվածի 1-ին մասում թվարկված բոլոր Հայաստանի Հանրապետության դիվանագիտական ծառայության մարմինների ղեկավարները, այդ թվում՝ օտարերկրյա պետությունում Հայաստանի Հանրապետության դիվանագիտական ծառայության մարմնի ղեկավարները՝ արտակարգ և լիազոր դեսպանները, զրկվում են նոտարական գործողություններ իրականացնելու հնարավորությունից, ինչը ոչ միայն հակասում է «Դիվանագիտական ծառայության մասին» օրենքի սկզբունքներին, այլ նաև կարող է առաջացնել մի շարք գործնական խնդիրներ, մասնավորապես՝ այն պետություններում, որտեղ Հայաստանի Հանրապետությունը չունի հյուպատոսական հիմնարկներ, որևէ այլ դիվանագիտական ծառայության մարմնի ղեկավար իրավասու չի լինելու իրականացնել նոտարական գործողություններ:
Ուստի հիմք ընդունելով վերոգրյալը՝ գտնում ենք, որ Հյուպատոսական ծառայության մասին օրենքում փոփոխություններ կատարելու մասին օրենքի նախագծի 1-ին և ««Նոտարիատի մասին օրենքում» փոփոխություններ և լրացումներ կատարելու մասին» օրենքի նախագծի 4-րդ և 5-րդ հոդվածներում նախատեսվող կարգավորումները անհրաժեշտ է վերանայել՝ վերը բարձրացված խնդիրների համատեքստում:

5. Անհրաժեշտ է նաև Հյուպատոսական ծառայության մասին օրենքում փոփոխություններ կատարելու մասին օրենքի նախագծի վերնագրում Հյուպատոսական ծառայության մասին բառերը շարադրել չակերտների մեջ, իսկ 1-ին հոդվածը շարադրել «Նորմատիվ իրավական ակտերի մասին» օրենքի 14-րդ հոդվածի 2-րդ, 3-րդ, 7-րդ և 8-րդ մասերի համապատասխան:

	
	1. Ընդունվել է











2. Ընդունվել է
















3. Ընդունվել է












4. Ընդունվել է
Նոտարական գործողություններին առնչվող իրավահարաբերությունները, որոնք իրականացվում են օտարերկրյա պետություններում ՀՀ դիվանագիտական ծառայության մարմինների կողմից, կարգավորվում են Հյուպատոսական կապերի մասին Վիեննայի կոնվենցիայով և Հյուպատոսական ծառայության մասին ՀՀ օրենքով:
Վերոնշյալ իրավական ակտերից հետևում է, որ օտարերկրյա պետություններում ՀՀ դիվանագիտական ծառայության մարմինների կողմից կատարվող նոտարական գործողություններն իրականացվում են բացառապես հյուպատոսական ֆունկցիաների շրջանակներում, իսկ հյուպատոսական ֆունկցիաների կատարումը վերապահված է հյուպատոսական հիմնարկներին:
Հավելենք նաև, որ հյուպատոսական հիմնարկ հասկացության նշանակությունը սահմանված է Հյուպատոսական ծառայության մասին ՀՀ օրենքի 1-ին հոդվածի 1-ին մասի ա պարբերությամբ, այն է՝ հյուպատոսական հիմնարկ - գլխավոր հյուպատոսություն, հյուպատոսություն, փոխհյուպատոսություն, հյուպատոսական գործակալություն, ինչպես նաև դիվանագիտական ծառայության մարմինների հյուպատոսական բաժիններ:






5. Ընդունվել է


	4. ՀՀ  վարչապետի աշխատակազմ
(Պետաիրավական վարչության եզրակացություն)
	26.12.2022թ.

	5. 
	N 02/10.20/42638-2022

	1. Նախագծի 1-ին հոդվածով առաջարկվում է սահմանել, որ ՀՀ
դիվանագիտական ծառայության մարմինների անունից նոտարական գործողությունները կատարելու են հյուպատոսները և փոխհյուպատոսները, ինչի կապակցությամբ ուշադրություն ենք հրավիրում այն հանգամանքին, որ գործող օրենքի շրջանակներում առկա են նաև «գլխավոր հյուպատոսի» և «հյուպատոսական գործակալության ղեկավարի» պաշտոններ, մինչդեռ, նախագծային դրույթները վերջիններիս մասով նոտարական գործողություններ կատարելու լիազորություն չեն նախատեսում, ինչը ծանրակշիռ հիմնավորման կարիք ունի: Ընդ որում, պետք է նկատել, որ գլխավոր հյուպատոսությունը և հյուպատոսական գործակալությունը ևս հանդիսանում են հյուպատոսական հիմնարկներ:
	1. Ընդունվել է
Հյուպատոսական կապերի մասին Վիեննայի 1963թ. կոնվենցիայի 1-ին հոդվածի 1-ին մասի դ ենթակետով տրված է «հյուպատոսական պաշտոնատար անձ» հասկացության նշանակությունը, այն է՝ ցանկացած անձ, ներառյալ նաև հյուպատոսական հիմնարկի ղեկավարը, որին հանձնարարված է այդ պաշտոնում հյուպատոսական ֆունկցիաների կատարում:
Վերոնշյալից հետևում է, որ «հյուպատոսական պաշտոնատար անձ» հասկացությունն իր մեջ ներառում է՝ գլխավոր հյուպատոս, հյուպատոս, փոխհյուպատոս, հյուպատոսական հիմնարկի ղեկավար, հյուպատոսական գործակալության ղեկավար, ինչպես նաև ցանկացած անձ, որին հանձնարարված է այդ պաշտոնում հյուպատոսական ֆունկցիաների կատարում:
Ուստի, նախագծում կատարվել է համապատասխան փոփոխություն՝ դիվանագիտական ծառայության մարմինների անունից նոտարական գործողությունների կատարումը վերապահելով հյուպատոսական պաշտոնատար անձանց:

